
Defnyddiwch y daflen hon dim ond os yw eich fferyllydd wedi rhoi cyngor i chi am eich cyflwr neu

gyflwr eich plentyn.

Mae tarwden yn haint ar y croen a achosir gan ffwng. Fe'i ceir fel arfer ary
breichiau, y coesau neu'r bongorff (y frest, y stumog, y pelfis, y cefn) ond gall
ymddangos yn unrhyw le ar y corff, yn cynnwys yr afl (‘jock itch’, tinea
cruris). Mae tarwden yn achosi brech siap cylch sy'n aml yn edrych yn binc,
yn goch neu'n dywyllach na'r croen o'i chwmpas. Efallai y bydd yn llai amlwg
ar groen brown a du. Gall y frech ymledu neu ledaenu i rannau eraill o'r
corff. Gall fod yn goslyd, yn sych, yn gennog, yn chwyddedig neu'n ddolurus.
Nid oes gan darwden ddim oll i'w wneud a llyngyr.

Gall darwden gael ei throsglwyddo drwy gyffwrdd ag un o’r canlynol:
e person neu anifail sydd a'r haint
e tywelion, dillad, cynfasau gwely neu eitemau eraill y mae person heintiedig wedi'u defnyddio

Brech goch yw intertrigo (brech chwys) a allai fod yn llai amlwg ar groen brown a du. Mae'n datblygu mewn
mannau ble mae croen yn rhwbio yn erbyn croen arall, fel y ceseiliau, yr afl ac o dan y bronnau. Gall yr
ardaloedd hyn fynd yn gynnes ac yn llaith. Mae burum (ffwng) sy'n aml yn achosi intertrigo o'r enw Candida
yn tyfu'n dda mewn amodau cynnes a llaith a gall heintio'r croen, a'i wneud yn goslyd a dolurus.

B Triniaeth ac Atal

Meddyginiaethau a all helpu
Nid yw'r meddyginiaethau hyn yn addas i bawb. Gwnewch yn siwr eich bod wedi gofyn i'ch fferyllydd am
gyngor ynghylch pa driniaeth sydd orau i chi neu'ch plentyn.

Efallai y bydd eich fferyllydd yn argymell hufen gwrthffyngol fel hufen terbinafine 1%,
hufen clotrimazole 1% neu hufen miconazole 2% . Pan fyddwch chi wedi dechrau ar y driniaeth, does dim
angen i chi aros i ffwrdd o'r ysgol na'r gwaith.

Mae'n bwysig defnyddio'r hufen am yr amser iawn, hyd yn oed os yw'r frech wedi diflannu.
Peidiwch a smygu neu fynd yn agos at fflamau heb eu diogelu wrth ddefnyddio'r hufen. Mae dillad a dillad

gwely sydd wedi bod mewn cysylltiad a'r hufenau yn llosgi'n haws a gallent achosi llosgiadau difrifol.

Os yw eich croen wedi llidio, efallai y bydd eich fferyllydd yn awgrymu defnyddio hufen hydrocortisone 1%
(hufen steroid) ynghyd a'r hufen gwrthffyngol i wneud eich croen yn llai coslyd, dolurus a choch.

Darllenwch y daflen wybodaeth i gleifion sy'n dod gyda'ch meddyginiaeth bob amser.
Os ydych chi'n pryderu am unrhyw sgil-effeithiau o driniaeth, rhowch wybod i feddyg, nyrs neu fferyllydd.
Gallwch hefyd roi gwybod am sgil-effeithiau ar ap neu wefan y Cerdyn Melyn.



https://awttc.nhs.wales/pages/download-the-yellow-card-app/
https://yellowcard.mhra.gov.uk/

latal yr haint ffwngaidd rhag lledaenu i rannau eraill o'ch corff, neu ddod yn 6l dylech wneud y
canlynol:

e osgoi crafu'r croen yr effeithir arno

e golchi'r croen yr effeithir arno bob dydd a'i sychu'n ofalus, yn enwedig ym mhlygiadau'’r croen

¢ golchi eich dillad, tywelion a llieiniau gwely yn rheolaidd

¢ gwisgo dillad llac wedi'u gwneud o gotwm neu ddeunydd sy'n cadw lleithder i ffwrdd o'ch croen

¢ osgoi amgylcheddau poeth, llaith neu dymheredd uchel

¢ gall colli pwysau helpu os ydych chi dros bwysau - mae cymorth am ddim ar gael gan y GIG

¢ 0s ydych chi'n meddwl bod gan eich anifail anwes darwden (er enghraifft, darnau o ffwr ar goll), ewch

ag ef at y milfeddyg

Gofynnwch am apwyntiad gyda meddyg teulu os:

¢ ydych chi wedi trin eich brech am wythnos ac nad yw wedi gwella, neu os yw’n gwaethygu

¢ rydych chi wedi gorffen eich triniaeth ond mae gennych chi frech o hyd

¢ rydych chi'n datblygu darwden ar eich wyneb neu groen y pen

¢ mae eich ewinedd yn cwympo i ffwrdd neu'n dechrau edrych yn fwy trwchus ac yn wyn, du, melyn neu
wyrdd

¢ rydych chi'n datblygu tymheredd uchel neu mae'r croen o amgylch eich brech yn mynd yn boeth, yn
goch, yn chwyddedig ac yn boenus

Ewch i'r Adran Damweiniau ac Achosion Brys neu ffoniwch 999 os:
¢ ydych chi'n dechrau teimlo'n sal iawn — mae hyn yn cynnwys teimlo'n ddryslyd, yn gysglyd neu os yw
eich lleferydd yn aneglur

Os ydych chi'n poeni nad yw eich cyflwr chi neu gyflwr eich plentyn yn gwella, neu ei fod yn gwaethygu,
siaradwch a'ch meddyg teulu.

Rhagor o wybodaeth

Am ragor o wybodaeth am darwdenni, intertrigo, neu feddyginiaeth, siaradwch a'ch fferyllydd neu
edrychwch ar y gwefannau canlynol:

GIG 111 Cymru: https://111.wales.nhs.uk/Ringworm/

Patient UK: https://patient.info/infections/fungal-infections/ringworm-tinea-corporis

Medicines A-Z: https://www.nhs.uk/medicines/

Mae gwybodaeth o'r adnoddau uchod wedi'i chynnwys yn y daflen hon.

https://111.wales.nhs.uk/Ringworm/
https://patient.info/infections/fungal-infections/ringworm-tinea-corporis

https://www.nhs.uk/better-health/lose-weight/

